
Noong unang panahon, may mag-asawang naninirahan 
sa Jolo at may anak silang pangalan ay Jahar. 
Kinukunsinte ng lolo at lola si Jahar.

Kapag ang mga magulang ni Jahar ay may lakad o kaya 
nagtratrabaho, siya ay iniiwan sa kanyang lolo at lola. Mahal na 
mahal si Jahar ng kanyang Lolo at Lola. Kapag kasama sila ni 
Jahar ay wala itong tigil sa pagkain at anuman ang hingiin ay 
pinagbibigyan nila palagi . 

 Maraming natutuwa kay Jahar, dahil makinis ito at 
mataba. Kakakain ni Jahar ay hindi na napigil ang paglaki ng 
kanyang katawan. 

Malakas kumain si Jahar. 

Anuman pagkain ay kanyang kinakain.

Kahit hindi para sa kanya ang pagkain ay kinakain 
ni Jahar. Hindi na rin siya nakikinig sa pagsaway ng ina 
dahil kinokunsinte siya ng kanyang lola.

“Anak dahan-dahan ka nga sa pagkain. Parang 
kang mauubusan ng pagkain. Sige ka, baka 
maging bundok ka na niyan.” Pananakot pa ng 
ina.

Nang tumuntong si Jahar ng sampung taong gulang, 
tinutukso na siya sa eskuwelahan. 

“Jahar, para ka ng bundok sa laki!” sabi ng mga bata.

“Lakas mo kasing kumain!” dagdag pa ng mga bata.

Dahil sa hiya, hindi na siya lumalabas ng bahay. Wala na 
siyang ibang ginawa kundi kumain ng kumain. 

Isang araw, pagbukas ng kuwarto ni Jahar. Wala ito at 
nakabukas ang bintana.

“Jahar, Jahar!” Paghahanap ng ina sa bawat sulok ng silid.

Sa bintana ng kuwarto, ay dumungaw ang mga magulang 
ni Jahar. 

“Bakit may bundok diyan?” tanong ng mga magulang ni 
Jahar,

Hinanap pa nila si Jahar sa buong bayan Nakarating sila 
sa palengke ngunit hindi nila natagpuan si Jahar. Sa palengke ay 
tanaw pa rin ang bundok na natanaw nila sa kanilang bintana.

Hindi na nila nakita pang muli si Jahar, naisip nila na ang 
bundok at si Jahar ay iisa.

Kawangis nito ang kanyang katawan na kalaunan ay 
tinawag na Bud Kaha.

Mula noon, ang kabataan sa bayan ay hindi na kumakain 
kagaya ni Jahar. At sila ay sumusunod na sa kanilang mga 
magulang kapag sila ay pinagsasabihan kagaya ni Jahar.


